
जिसका उत्‍तर 19 मार्च, 2018 को दिया जाना है ।
.....
गंगा नदी की सफाई हेतु कार्य-बल
2715. श्री ए के सेल्वाराज: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
क्या यह सच है कि सरकार गंगा सफाई के कार्य में तेजी लाने के लिए अंतर-मंत्रालयी कार्य-बल का गठन करने पर विचार कर रही है; 
(ख) 
यदि हां, तो तत्संबंधी ब्यौरा क्या है; 
(ग) 
क्या यह भी सच है कि सरकार नमामि गंगे कार्यक्रम के तहत लक्ष्य संबंधी विस्तृत अनुसूची लाएगी; और 
(घ) 
यदि हां, तो तत्संबंधी ब्यौरा क्या है? 

उत्‍तर
जल संसाधन, नदी विकास और गंगा संरक्षण एवं मानव संसाधन विकास राज्‍य मंत्री (डॉ. सत्‍य पाल सिंह)
(क) और (ख) : भारत सरकार ने केंद्रीय जल संसाधन, नदी विकास और गंगा सरक्षण मंत्री की अध्‍यक्षता में गंगा नदी के संबंध में एक अधिकार प्राप्‍त कार्य बल का गठन किया है जिसमें संबंधित मंत्रालयों के सचिव, संबंधित राज्यों के मुख्य सचिव और मुख्‍य कार्यकारी अधिकारी, नीति आयोग शामिल हैं। विभिन्‍न मंत्रालयों/विभागों एंव राज्‍य सरकारों के बीच परस्‍पर बातचीत को सुगम बनाने और कार्यक्रम के प्रभावी समन्‍वय एवं कार्यान्‍वयन को सुनिश्चित करने के लिए मंत्रिमंडल सचिव की अध्‍यक्षता में एक गंगा संबंधी उच्‍च स्‍तरीय कार्य बल (एचएलटीएफ) का भी गठन किया गया है। 
(ग) और (घ) : गंगा नदी की सफाई विभिन्‍न समन्वित कार्यकलापों के माध्‍यम से की जा रही है जिनमें नगरपालिका सीवेज का परिशोधन, औद्योगिक बहिस्राव का परिशोधन, नदी सतह की सफाई, ग्रामीण स्‍वच्‍छता, वनारोपण एवं जैवविविधता संरक्षण, जनता तक पहुंचना इत्‍यादि शामिल हैं। नमामि गंगे कार्यक्रम के अन्‍तर्गत, इन कार्यकलापों के लिए कुल 189 परियोजनाएं मंजूर की गई है जिनमें से अभी तक 48 परियोजनाएं पूरी हो चुकी हैं और अन्‍य परियोजनाएं निष्पादन/कार्यान्‍वयन के विभिन्‍न स्‍तरों पर हैं। नदी की सफाई एक सतत प्रक्रिया है और इन परियोजनाओं को वर्ष 2020 तक पूरा किए जाने के प्रयास किए जा रहे हैं।
******
